
JAMOATCHILIK ISHONCHI VA RO MAS'ULIYATI: «TASHABBUSLI
BYUDJET»NING YANGI BOSQICHDAGI VAZIFALARI

SAPAROQOV ILYOS XUDAYMURATOVICH
Mirzo Ulug‘bek nomidagi O‘zbekiston Milliy universiteti
mustaqil izlanuvchisi
E-mail: isaparov@senat.uz

Annotatsiya. Mazkur magolada “Tashabbusli byudjet” mexanizmining ahamiyati hamda Toshkent
viloyati misolida uning amaliy natijalari, shu bilan birga, ayrim loyihalarni amalga oshirishda
kuzatilayotgan kechikishlar, texnik va huqugiy baholash jarayonlaridagi kamchiliklar, jamoatchilik
nazorati mexanizmlaridan foydalanish samaradorligi hamda mablag‘lardan ogilona foydalanish bilan
bog‘lig muammolar tahlil etilgan.

Kalit so‘zlar: tashabbusli byudjet, parlament nazorati, jamoatchilik nazorati, ochig byudjet, mahalliy
byudjetlar, ijtimoiy infratuzilma, davlat boshqaruvi, byudjet shaffofligi, loyihalar ijrosi, mahalliy
tashabbuslar, byudjet mablag‘lari samaradorligi.

AHHOTanus. B JaHHOW cTaThe aHAJIU3UPYIOTCS 3HaUeHHe MeXaHU3Ma « MHULIIMaTUBHBIN O10/KeT», a
TaKXXe ero NpakTHYecKHhe pe3yJbTaThl Ha NpuMepe TallKeHTCKOM 06J1acTH, HapsLy C 3THUM
paccMaTpHUBalOTCA 3a/lep>KKH, HabJ1to/jlaeMble PU pealrn3al iy OTAe/bHBIX IPOEKTOB, HE0OCTATKH B
npoleccax TEXHUYECKOM W IMpaBOBOM OLEHKH, 3$GEKTUBHOCTb MCIOJb30BaHUS MeEXaHU3MOB
O6LIECTBEHHOTO KOHTPOJIA W NpoO6JeMbl, CBsI3aHHble C paLUOHAJbHBIM HCIOJb30BaHHUEM
O10/I>)KETHBIX CPE/ICTB.

KitoueBhble c10Ba: MHUIIMATUBHBIA O10/IKET, Map/laMeHTCKUNA KOHTPOJIb, 0611eCTBEHHBI KOHTPOIb,
OTKDPBITBIA GIO/>KET, MeCTHble OHJKeThl, coLMalbHasA HHPPACTPYKTYypa, IoCyJapCTBEHHOe
ylnpaBJjieHHe, OloJKeTHass MNpPO3payHOCTb, MCIOJHEHUE MPOEKTOB, MeCTHble WHUIMATUBHI,
3pPEKTUBHOCTD O6I0JKETHBIX CPE/ICTB.

Abstract. This article analyzes the significance of the "Participatory Budget" mechanism and its
practical outcomes using the example of the Tashkent region, along with the delays observed in the
implementation of certain projects, shortcomings in technical and legal assessment processes, the
effectiveness of public oversight mechanisms, and problems related to the rational use of budgetary
funds.

Keywords: participatory budget, parliamentary oversight, public control, open budget, local budgets,
social infrastructure, public administration, budget transparency, project implementation, local
initiatives, efficiency of budgetary funds.

KIRISH

So‘nggi yillarda mamlakatimizda davlat boshgaruvini demokratlashtirish,
byudjet jarayonlarida ochiqglikni ta’'minlash va fuqarolarning garor gabul
gilishdagi ishtirokini kengaytirishga qgaratilgan islohotlar izchil davom etmoqgda.
Ana shunday muhim mexanizmlardan biri bo‘lgan “Tashabbusli byudjet” tizimi
aholining mahalliy ahamiyatga ega masalalarni hal etishdagi ishtirokini yangi

bosqgichga olib chigdi.

Aholining o'z hududidagi dolzarb muammolarini hal etishdagi ishtirokini
kuchaytirish, mabhalliy tashabbuslarni rag‘batlantirish hamda ochiglik va
shaffoflikni ta’'minlash magsadida 2021 yildan buyon “Ochiq byudjet” axborot

portalida mazkur tashabbus faol ravishda o‘tkazib kelinmoqda.

O‘zbekiston Respublikasi Prezidentining 2018 yil 22 avgustdagi “Byudjet
ma’lumotlarining ochigligini va byudjet jarayonida fugarolarning faol ishtirokini
ta’'minlash chora-tadbirlari to‘g‘risida’gi PQ-3917-sonli garori bilan 2019 yildan
boshlab byudjet mablag‘larini tagsimlashda fugarolar ishtirokining tuman
(shahar)lar byudjetlari qo‘shimcha manbalarining kamida 10 foizini jamoatchilik
fikri asosida shakllantirilgan tadbirlarga yo‘naltirishni nazarda tutuvchi
mexanizm joriy etilgan.

Bundan tashqari, hududlarning ijtimoiy-igtisodiy rivojlanish loyihalarini
ishlab chigish hamda joylardagi dolzarb muammolarni hal etishda jamoatchilik
ishtirokini kengaytirish maqgsadida Prezidentimizning 2021 yil 13 apreldagi
“Byudjet jarayonida fugarolarning faol ishtirokini ta’minlash bo‘yicha qo‘shimcha
chora-tadbirlar to‘g‘risida’gi PQ-5072-sonli garori ham gabul gilingan.

Qarorga ko‘ra, 2021 yil may oyidan boshlab yurtimizning har bir hududidan
1 tadan tuman (shahar)larda, 2022 yil 1 yanvardan esa respublikaning barcha
tuman (shahar)larida tegishli  byudjetlarning tasdiglangan umumiy
xarajatlarining 5 foizini jamoatchilik fikri asosida shakllantirilgan tadbirlarni
moliyalashtirishga yo‘naltirish bo‘yicha yangi tartib joriy etilgan. Bugungi kunda
esa jamoatchilik fikri asosida shakllantirilgan tadbirlarni moliyalashtirish uchun
tuman (shahar)lar byudjetlari qo‘shimcha mablag‘larining 30 foizi miqdori
yo‘naltirilmoqda.

Shuningdek, mahalliy byudjet mablag‘larining jamoatchilik fikri asosida
shakllantirilgan tadbirlarni moliyalashtirishga yo‘naltirilishi sayyor o‘rganishlar
orgali muntazam ravishda o‘rganib borilmogda. Mazkur monitoring natijalari esa
tizimni yanada takomillashtirish uchun asos bo‘lib xizmat gilmoqgda.

ADABIYOTLAR TAHLILI

Tashabbusli byudjet jarayonlarini tartibga soluvchi me’yoriy-huquqiy baza
so‘nggi vyillarda izchil takomillashtirilib borilmoqgda. Oliy Majlis Senati
Kengashining 2025 yil 17 dekabrdagi “Tashabbusli byudjet jarayonlarini
o‘tkazish hamda moliyalashtirish tartibi to‘g‘risidagi nizomga o‘zgartirish va
go‘shimchalar kiritish to‘g‘risida’gi KQ-280-V-sonli garori bilan tuman (shahar)
byudjetlari mablag‘larini jamoatchilik fikri asosida shakllantirilgan tadbirlarga
yo‘naltirish tartibi to‘g‘risidagi namunaviy nizom takomillashtirildi.

Ushbu garor bilan bir gator muhim yangiliklar joriy etildi: deputat
tashabbusi loyihasi joriy etildi; aholi va davlat o‘rtasida sherikchilik asosida
loyihalarni moliyalashtirish tartibi joriy etilib, ushbu jarayon doirasida
loyihalarni birgalikda moliyalashtirish tartibi to‘g‘risida nizom tasdiqglandi;
loyihalarning o‘z vagtida amalga oshirilishini ta’'minlash magsadida Majburiy ijro
byurosi va boshga undiruvchi organlar tomonidan tuman (shahar) hokimliklari
huzuridagi fugarolar tashabbusi jamg‘armalariga sud va boshqga organlar ijro
hujjatlariga asosan undiruvlar go‘llash tagiqglandi.

Shuningdek, mahalla soni 15 ta va undan kam bo‘lgan tuman va
shaharlardagi barcha mahallalarga, “Eng yaxshi soliq to‘lovchi mahalla” sifatida
TOP-100 talik ro‘yxatga kirgan mahallalarga, aholi va davlat o‘rtasida sheriklik

asosida moliyalashtiriladigan loyihalarga tashabbusli byudjet doirasida ketma-
ket ikki marotaba g‘olib deb topilgani munosabati bilan loyiha Kkiritish
imkoniyatini cheklash goidasi qo‘llanilmasligi belgilandi. Mazkur o‘zgarishlar
tizimning aholi uchun yanada ochiq va adolatli bo‘lishiga xizmat giladi.

Bugungi kunda “Tashabbusli byudjet” tizimi orqgali fugarolar nafagat
mahalliy muammoni ko‘tarmoqda, balki uni hal etish uchun byudjet mablag‘larini
gaysi yo‘nalishlarga sarflash yuzasidan ham o‘z fikrlarini bildirmoqgda. Bu esa
byudjet mablag‘larining xalg ehtiyojlariga muvofiq tagsimlanishiga xizmat
gilmoqgda.

TADQIQOT METODOLOGIYASI

Mazkur tadgiqot ishini amalga oshirishda ilmiy tadgigot metodologiyasida
keng go‘llaniladigan usullardan foydalanildi. Tashabbusli byudjet mexanizmining
Toshkent viloyati misolidagi amaliy natijalarini tahlil gilishda “Ochig byudjet”
axborot portali ma’lumotlari, me’yoriy-huquqgiy hujjatlar hamda prokuratura
organlarining nazorat natijalari statistik tahlil, giyosiy tahlil, mantigiy fikrlash,
sintez va umumlashtirish usullari asosida o‘rganildi.

TAHLIL VA NATUALAR

Toshkent viloyatida 2024-2025 vyillarda tashabbusli byudjet doirasida
amalga oshirilgan ishlar tahlili mazkur mexanizmning aholi o‘rtasida keng
ommalashganini ko‘rsatmoqda. O‘tgan ikki yil davomida gariyb to‘qgiz mingga
yaqin loyiha (2024 yilda 4 410 ta, 2025 vyilda 4 518 ta) ilgari surilib, ularning
minglab fugarolar tomonidan go‘llab-quvvatlangani natijasida umumiy giymati
gariyb 1,2 trin so'mlik 983 ta loyiha g‘olib deb topilgan.

Hududlarda eng ko‘p go‘llab-quvvatlangan tashabbuslar yo'l infratuzilmasini
yaxshilash, ta'lim va tibbiyot muassasalarini ta'mirlash, muhandislik-
kommunikatsiya tarmoglarini rivojlantirish kabi aholi kundalik hayotiga bevosita
ta’sir qiluvchi yo‘nalishlarga to‘g‘ri kelmogda. Bu holat fugarolarning ijtimoiy
infratuzilma holatiga nisbatan talabchanligi ortib borayotgani hamda davlat
tomonidan yaratilgan ishtirok mexanizmlariga ishonchi kuchayib borayotganini
anglatadi.

Biroq, tashabbuslarni shakllantirish va ularni moliyalashtirish ganchalik
muhim bo‘lsa, ularning amaldagi ijrosini ta’'minlash ham shunchalik ahamiyatli
hisoblanadi. Chunki aholi tomonidan go‘llab-quvvatlangan har bir loyiha ortida
muayyan hududning ijtimoiy muammosi, fugarolarning kutilmasi va davlat
siyosatiga bo‘lgan ishonchi turadi.

Tahlillar tashabbusli byudjet jarayonlarining keyingi bosqichlarida hal
etilishi lozim bo‘lgan gator masalalar mavjudligini ham ko‘rsatdi. Ayrim
holatlarda loyihalarning o‘z vaqtida yakunlanmasligi, qurilish va ta’mirlash
ishlarining belgilangan muddatlardan kechikishi, moliyalashtirish hamda ijro
jarayonlari o‘rtasidagi nomutanosibliklar saqglanib golmoqda. Jumladan, 2025
yilda g‘olib deb topilgan loyihalarning 332 tasida (71 foiz) qurilish-ta’'mirlash va

xarid ishlari yakunlanib, foydalanishga topshirilgan bo‘lsa, qolgan 136 ta loyihada
ishlar hanuzgacha tugatilmagan.

E'tiborli jihati shundaki, ayrim tashabbuslar bo‘yicha mablag‘ ajratilgan
bo‘lsa-da, ob’ektlar to‘liq foydalanishga topshirilmagan yoki qurilish ishlari turli
sabablarga ko‘ra cho‘zilib ketgan. Loyihalarni dastlabki baholash va saralash
jarayonlarida yetarli texnik yoki huquqgiy o‘rganishlar o‘tkazilmaganligi sababli
keyinchalik ularni amalga oshirishda muammolar yuzaga kelgan. Bu esa
tashabbuslarni ovoz berish bosgichiga chigarishdan oldin ularning amaliy
imkoniyatlarini har tomonlama baholash zarurligini ko‘rsatadi.

Shuningdek, jamoatchilik nazorati mexanizmlaridan samarali foydalanish
masalasi ham dolzarb ahamiyat kasb etmoqgda. Ma’lumki, “Ochiq byudjet” axborot
portalida g‘olib deb topilgan loyihalar mualliflari tomonidan loyihalar amalga
oshirilishining barcha bosqichlarini kuzatish hamda bajarilgan ishlarni real vaqt
ko‘rinishida baholab borish imkoniyati yaratilgan. Bunda loyihalar amalga
oshirilgandan so‘ng tashabbuskorlar tomonidan bajarilgan ishlar portalning
“Jamoatchilik nazorati” bo‘limi orqgali “yashil’, “sariq” va “qgizil” toifalarda
baholanishi hamda gonun buzilishi holatlari yoki kamchiliklar kuzatilganda
shikoyat tarzida portal orqali “Favqulodda xaba” goldirilishi mumkin.

Ushbu mexanizm doirasida 2025 yil davomida portal orqali fugarolar
tomonidan bir gator favqulodda xabarlar qgoldirilgan. Jumladan, 5 tasi bo‘yicha
ishlar yakuniga yetkazilmagan bo‘lsa, 4 ta holatda loyihalar «qizil» toifada
baholanib, 2 tasida kamchiliklar bartaraf etilmaganligi sababli e’tirozlar
bildirilgan. Vaholanki, tashabbusli byudjetning asosiy magsadi nafagat mablag’
gjratish, balki fugarolarning davlat boshgaruvidagi ishtirokini ta’'minlashdan
iborat. Demak, jamoatchilik fikriga munosabat ham mazkur tizimning muhim
tarkibiy gismi hisoblanadi.

Bundan tashqari, prokuratura organlari tomonidan “Tashabbusli byudjet”
jarayonlarida g‘olib deb topilgan loyihalar ijrosi ustidan o‘tkazilgan nazorat
tadbirlarida 7 ta loyiha bo‘yicha jami 206,5 min so'mlik qonunbuzilish holatlari
aniglangan. Nazorat tadbirlari davomida aniglangan moliyaviy va qurilish
sohasidagi gonunbuzilishlar, sifatsiz bajarilgan ishlar, davlat xaridlaridagi ayrim
kamchiliklar esa mablag‘lardan foydalanish samaradorligini yanada oshirish
zarurligini bildiradi. Bu borada buyurtmachi tashkilotlar, pudratchilar va nazorat
giluvchi idoralarning mas’uliyatini kuchaytirish muhim ahamiyatga ega.

XULOSA

Umuman olganda, tashabbusli byudjet mamlakatimizda fugarolik jamiyati
institutlarini rivojlantirish, mahalliy muammolarni aholi ishtirokida hal gilish va
byudjet jarayonlarining ochigligini ta’'minlashga xizmat gilayotgan muhim
mexanizm hisoblanadi. Endigi vazifa ushbu tizimning ijro bosqgichida ham yuqgori
samaradorlikni ta’'minlash, har bir g‘olib loyihani aholi kutgan natijaga
aylantirishdan iborat.

Zero, tashabbusli byudjetning muvaffaqiyati ovozlar soni yoki ajratilgan
mablag‘lar hajmi bilan emas, balki qurilgan maktab, ta'mirlangan yo'l,

yaxshilangan infratuzilma va eng muhimi, fugarolarning davlat siyosatiga bo‘lgan
ishonchi bilan o‘Ichanadi.

